
Waa maxay Adeegyada Badbaadinta Ilmuhu (CPS)?

Adeegyada Badbaadintu Ilmuhu (CPS) waxa ay ka mid yihiin hawlaha

Qaybta Adeegyada Ilmaha iyo Qoyska (Division of Children and Family

Services-DCFS) ee Waaxda Adeegyada Caafimaadka iyo Bulshada (DSHS).

Adeegyada Badbaadinta Ilmuhu (CPS) waxa ay masuul ka tahay ka

badbaadinta ilmaha xumaynta iyo dayicida.

Shaqaalaha Adeegyada Badbaadinta Ilmuhu (CPS) waxa uu sharcigu farayaa

inay soo baadhaan wixii la soo sheego ee ku saabsan tuman xumayn ilmo ama

dayicid ee u dhiganta sharci ahaan qeexida xumayn ilmo ama dayicid.

Waa Maxay Xumayn Ilmo iyo Dayicid?

Waxa jira dhawr nooc oo Xumayn Ilmo ama Dayicid ah:

Xumaynta xagga jidhka waxa ku jira dhaawac kasta oo aan ahayn shil (laf

jabtay, xoqxoqid ama hoolhool, gubasho, sarid iyo dhaawyada kale) ama wixii

fal ah ee keeni kari lahayd in ilmuhu si halis ah u dhaawacyo laakiin nasiib

wanaag waxba ka iman (sida ku-dhufashada ilmo hub, ku-rididada hub ama

qori ilmo hortii ama aaga ilmo, iyo falalka kale ee la midka ah).

Xumaynta niyada waxa ku jira marka ilmo la dareensiiyo in aan la jeclayn

ama inu yahay ilmo xun ama in aanuu qiimo lahayn (sida bah-dilida ama

yasida ilmo, ama marka aan ilmo loo ogalaan inu yeeshu saaxiibo, cayda, ama

falalka kale ee la midka ah). Falalka Budhcadnimada

Guriga ka dhaca waxa iyagana laga soo qaadi karaa

inay yihiin qaar xumaynaya niyada ilmaha.

Dayicida ilmo waxa ku jira kara marka aan ilmaha

loo diyaarin guri nabad ah, cunto, dhar, iyo daryeelka

dhakhtarka/ilkaha, waxa kale oo ku jirta marka laga

tago ilmo yar kaligii ama lagaga tago qof aan isagu awood u lahayn inu

daryeelo ilmaha ama sii hayo, waxa kale oo ku jirta marka la kaxeeyo baabuur

iyada oo la sakhraansan yahay isla markaana u baabuurka saaran yahay ilmo

aan kursi ku xidhnayn, iwm. Marka laga soo bixi waayo maamulida ilmaha

roon waxa iyadana laga soo qaadi karaa dayicid.

Xumaynta galmada waxa ku jira la-yeesho ilmaha falal galmo ah, ka qaadista

sawiro cawro ah, dhilaysi ilmo, iyo noocyada kale ee falalka galmo ee lala

yeesho ilmo.

Waxa jira falal kale oo laga soo qaadi karo inay yihiin noocyo xumayn ilmo

iyo dayicid; mar kastana, waxa la eegi doonaaa in caafimaadka, nabada, ama

daryeelka ilmaha wax loo geystay ama ay halis ku sugan tahay.

Sidee Bay Adeegyada Badbaadinta Ilmuhu (CPS) Igu Soo Maqashay?

Adeegyada Badbaadinta Ilmuhu (CPS) waxa soo gaadhay war sheegaya inaan

ilmahaaga la siin badbaadada ama daryeelka ay u baahan yihiin.

Dadka qaarkii sida dhakhaatiirka, kalkaalisooyinka, macalimiinta, la-

taliyaayasha adeegyada bulshada, dhakhaatiirka maskaxda, farmasi-yaqaanka,

shaqaalaha haynta ilmaha, saraakiisha war-ka-haynta dadka da’ada yar,

shaqaalaha DSHS, Qaybta Asluubta iyo shaqaalaheeda, baadhayaasha

dhimashada, dadka waaweyn ee la nool ilmo aad loo xumeeyay

ama loo dayacay waxa sharcigu ka rabaa inay u soo sheegaan wixii

xumayn la tuhunsan yahay Adeegyada Badbaadinta Ilmaha (CPS)

ama boliiska (RCW 26.44.030).

Qof kasta oo aaminsan in ilmo lagu hayo xumayn ama la dayacay

waxa ay tahay inu si niyadsan ugu soo sheego Adeegyada

Badbaadinta Ilmaha (CPS) am boliiska wixi falal noocaasa. Wixii

war been ama ibtilo ah waa dambi waana lagu qaadi karaa sharci

(RCW 26.44.060(4)).  Soo-sheegayaasha sharci ahaan loo

xilsaaray waxa laga rabaa inay ku sameeyaan soo-gudbinta mudo

48 saacadood ah laga bilaabo marka ay ka war-helaan xumayn ama dayicid

ilmo laga yaabo inay dacday.

Qofka war u soo sheega Adeegyada Badbaadinta ilmaha waxa uu codsan

karaa in magaciisa laga dhigo qarsoodi.

Waa Maxay Xaqa Ay Adeegyad Badbaadinta Ilmuhu (CPS) U Leedahay

Inay Waraysato Ilmahayga?

Sharcigu waxa amar u siinayaa Adeegyada Badbaadinta Ilmaha (CPS) inay

baadhaan wixii warar ah ee ku saabsan tuhun xumayn ama daciyid ilmo. Si

loo sameeyo baadhitaan buuxaa, waxa shaqaalaha Adeegyada Badbaadinta

Ilmuhu (CPS) uu dooni doonaa inu la hadlo adiga iyo ilmahaagaa, iyo waliba

dadka kale ee laga yaabo inay hayaan war muhiim ah. Adeegyada

Badbaadinta Ilmuhu (CPS) waxa ay xaq u leedahay inay waraysato ilmahaaga

iyada oo aan marka hore laguu soo sheegin isla markaana aan ogaalasho lagu

weydiisan. Ilmaha waxa lagu waraysan karaa dugsiga, goobta xanaanada ama

haynta ilmaha, guriga, ama meeshi kale ee u haboon kuna kalsoon yahay

ilmuhu.

Haddii ilmahaaga ay waraysatay Adeegyada Badbaadinta Ilmuhu (CPS), isla

markiiba waa laguu soo sheegi doonaa.

Adeegyada Badbaadinta Ilmuhu (CPS) iyo boliisku waxa kale oo ay amar u

haystaan inay sawir ka qaadaan ilmo markii loo baahdo si loo diiwaangaliyo

xaalada jidhka ee ilmaha.

Marka la sameeyo baadhitaan u ku jiro qiimayn awooda qoyska iyo wixii halis

u ah ilmaha, shaqaalaha arrimaha bulshadu waxa uu sii wadi karaa inu soo

booqdo gurigaaga si uu kaala hadlo wixii dhibaato ah ee kaa haysta

ilmahaaga iyo wixii gargaar ah ee ad heli kartid si lagaaga gargaaro

in noloshu adiga iyo qoyskaagaba kuugu wanaagsanaato.

Goorma Ayaa Boliisku Gacanta Arrinta La Soo Galayaa?

Warbixin ku saabsan tuhun xumayn/dayicid ilmo waxa ay u tagi

kartaa Adeegyada Badbaadinta Ilmaha (CPS) ama boliiska

degmeda. Boliiska waxa laga rabaa inay u soo sheegaan Adeegyada

Badbaadinta Ilmaha (CPS) dhamaan wixii warbixin ay helaan.

Shaqaalaha Adeegyada Badbaadinta Ilmaha waxa iyagana laga

rabaa inay u soo sheegaan boliiska dhamaan wixii warbixin ah ee

sheegayaa dhimasho, dhaawac jidh, xumayn galmo ee ilmo iyo

dambiyada kale ee suurogalka ah.

Waxa dhici karta in boliisku arrinta gacanta la soo galo haddii lagama-

maarmaan ay noqoto in ilmo laga dhigo mid ku jira hayn badbaadin ah.

Waxa kale oo boliiska laga codsan karaa inu gargaar bixiyo marka ay jirto

sabab keenaysa in loo baqo amaanka shaqaalaha Adeegyada Badbaadinta

Ilmaha (CPS).

Xiitaa haddii Adeegyada Badbaadinta Ilmuhu (CPS) iyo boliisku ay wada

shaqeeyaan, waxay ay samayn karaan baadhitaano kala gaar ah. Boliisku waxa

ay samayn karaan baadhitaano dambi-baadhis ah, Adeegyada Badbaadinta

Ilmuhuna (CPS) waxa ay samayn karaan qiimayn qoys. Xiitaa marka aan

dacwad dambi la soo oogin ama la diiwaangalin, Adeegyada

Badbaadinta Ilmuhu waxa ay sii wada kartaa lugta ay ku

leedahay qoyska.

Waa Maxay “Hayn Badbaadin” (Protective Custody)?

Marka uu jiro arrin degdeg ah, markaasoo ay u eegtahay in

ilmuhu halis dhaw ku jiro, iyo markaaba si xun loo xumeeyay

ama loo dayacay, waxa sarkaalka boliisku u ilmaha ka dhigi

karaa mid ku jira “hayn badbaadin” (Protective Custody)

mudo aan ka badnayn 72 saacadood (aanay ku jirin Sabti, Axad iyo

maalmaha ciida ah). Haynta ilmaha waxa loo wareejinayaa Adeegyada

Badbaadinta Ilmaha (CPS) kuwaaso geeya ilmaha guri qaraabo ama guri hayn

ilmo oo leh sharci.

Waa in dhagaysi maxkamad la qabtaa mudo ku siman 72 saacadood (aanay

ku jirin Sabti, Axad iyo maalmaha ciida ah) laga bilaabo marka la galiyey

ilmaha hayn badbaadin.

Maxaa Dhaca marka Imaheyga La Hayo siddii Ammaankiisa loo

Ilaalin lahaa?

Marka Ilmahaaga la hayo, amaankiisa awgeed,sida ugu degdega badan ayaa

laguu soo ogeysiinayaa.  Waxa lagu siindoonaa waraaq sheegeysa meesha

ilamaha lagu hayo,iyo goorta la geeyey meeshaa.  Waxa kale oo lagu

siindoonaa magaca iyo talifoonka kiis maamulaha u qaabilsan arrintaa iyo/

ama xaffiiska aad ka helikarto warkaas. Waxa lagu ogeysiindoonaa meesha iyo

goorta lagu qabandoono dacwad dhageysi iyo sidda aad ku heli laheyd

Garyaqaan (looyar) ay kaa bixiso maxkamadu.

Marka loo soo noqdo Dhagaysiga Daryeelka Guri (Shelter Care Hearing),

waxa ad fursad u haysataa inad u sheegtid maxkamada sababta ay tahay in aan

ilmahaaga laga kaxayn gurigaaga. Haddii xaakinku ama gudoomiye kugu

raaco, ilmahaaga waxa lagu soo celin doonaa guriga.

Haddii gudoomiye la horkeeno dhagaysigaaga, waxa ad xaq u leedahay inad

codsatid in go’aanka gudoomiyaha u dib u fiiriyo xaakin maxkamad sare.  Sid

ad u heshid dib-u-fiirintaa, waa inad ku buuxsataa codsi dib-u-fiirin mudo 10

berri gudahood marka laga bilaabo maalinta u dhacay go’aanka

gudoomiyuhu.

Qaybta Adeegyada Ilmaha iyo Qoysasku (DCFS) waxa ay go’aan ku gaadhi

kartaa in aan talaabo maxkamadeed loo baahnayn xiitaa ka dib marka ay

boliisku sameeyaan hayn badbaadin. Marka arrimahaasoo kale dhacaan, waxa

dhici karta in lagu weydiiyo inad saxeexdid heshiis hayn ah kaasoo jiri doono

ilaa dhibaatooyinka la xalinayo. Ama waxa dhici karta in ilmahaaga laguu soo

celiyo iyadoo ay jiraan adeegyo gurigaa ah.

Waa Maxay Adeegyada Aniga Iyo Qoyskayga Noo Furan?

Waaxda Adeegyada Caafimaadka iyo Bulshada (DSHS) waxa ay

bixisaa adeegyo badan si loo xaliyo dhibaatooyinka. Adeegyada

qaarkood waxa si toos u bixiya DSHS, qaar kalena waxa laga helaa

beesha dhexdooda. Adeegyada Badbaadinta Ilmaha (CPS) waxa

loo bixiyaa kharash la’aan loomana eego dhaqaale. Laakiin, haddii

qoyskaaga loo gudbiyo hay’ad kale oo qaadata lacag, waxa dhici

karta in lacagtaa ad iska bixisid. Adeegyada banaanka guriga sida

daryeelka waalid korin waxa ay leeyihiin kharashyo laga yaabo in

lagaa rabo inad iska bixisid.

Halkan waxa ku qoran adeegyada shaqaalaha Adeegyada Badbaadinta Ilmuhu

(CPS) uu kaa gargaari karo si qoyskaago u helo: (Ma aha in mid kasta oo ka

mid ah adeegyadan laga heli karo degmo kasta.)

■ Hoy/dhar/gargaar dhaqaale oo kooban

■ Adeegyo caafimaad/daryeel caafimaad/daryeel ilko

■ Adeegyo taageero guri

■ Daryeel ilmo

■ Adeegyo shaqo-siin

■ Waxbarasho waalid noqosho

■ Adeegyada Qorshaynta Qoyska

■ Gaadiid

■ Adeegyada Caafimaadka Maskaxda

■ La-talinta qoyska iyo isqabida

■ Meelaha cuntada bixiya

■ Legal services

■ Barnaamijyada ka-dawaynta maandooriyayaasha/daroogada iyo khamriga

■ Gargaarka Taboruca: gargaarka waalidka, Waalidka Dahsoon

■ Budhcadnimada Guriga/Barnaamijyada Weerarka Galmo

Waa Maxay Hab Kale Oo Jawaabis (Alternative Response System-

ARS)?

Gobalka Washington, warbixinada Adeegyada Badbaadinta Ilmuhu (CPS)

waxa la qiimeeyaa iyada oo la isticmaalo qaabka Qiimaynta Halista. Haddii

warka la siiyo shaqaalaha qoristu u sheegayo in heerka halista u ku siman

yahay ilmahaagu ay hoosayso, waxa arrintaada loo gudbin doonaa hay’ad kale

oo qadaraas la leh CPS si laguu siiyo adeegyo taageero oo khaas ah si lagaaga

gargaaro inad heshid waxtar kaasoo ilmahaaga u keeni doona badbaadin

adigana kuu keeni doona taageero niyad ama noocyada kale ee taageero.

Isticmaalka adeegyada Hab Kale Oo Jawaabis (ARS) waa mid ikhtiyaar ah,

haddii ad rabtidna waa ad diidi kartaa adeegyadaa. Laakiin, adeeg-

bixiyaashaasi waxa inta badan ay kaa gargaari karaan inad heshid adeegyo kaa

gargaari doona adiga iyo ilmahaaga inad heshaan nolol sii farxad iyo raaxo

badan. Waxa annu rumaysan nahay in haddii ad beesha ku haysatid

taageerada u baahan tahay, inaanad noqon doonin mid u baahda Adeegyada

Badbaadinta Ilmaha (CPS).

Waa Maxay Xuquuqda An Leeyahay Marka Baadhis Ay Igu Hayso

Adeegyada Badbaadinta Ilmuhu (CPS)?

Marka kasta oo qaybtu ay dhamayso baadhitaan war ku saabsan xumayn ilmo

ama dayicid kaasoo hoos yimaada xeerka 26.44 RCW, qaybtu waa inay soo

ogeysiisaa dambiilayaasha lagu sheegay warbixinta iyo naatiijada baadhitaanka

qaybta. Ogeysiinta waxa lagu bixiyaa warqad gacan-ka-saar leh oo lagu soo

hagaajiyo qofka cinwaanka ama adreeskii ugu dambeeyay ee lagu ogaa.

Waxa suurogal ah saddex nooc oo natiijo baadhitaan. Sal leh ama raad leh

macnaheedu waxa weeye in shaqaalihii baadhitaanka sameeyay helay war u

badan in xumaynta ama dayicida la sheegayo ay dhacday. Sal aan lahayn ama

raad aan lahayn macnaheedu waxa weeye in shaqaalihii baadhitaanka

sameeyay helay war u badan in xumaynta ama dayicida la sheegayo aanay

dhicin. Aan go’aan laga gaadhin macnaheedu waxa weeye in shaqaalihi

baadhitaanka sameeyay aanay awoodin inu go’aan ka gaadho in xumaynta

ama dayicida la sheegayo inay dhacday iyo in kale.

Haddii laguugu magacaabo inay tahay qof u hayo war sal iyo raad leh oo ku

saabsan xumayn ama dayicid ilmo, waxa ad xaq u leedahay inad codsatid dib-

u-fiirin iyo dib-u-toosin baadhitaanka. Labaatan maalmood gudahooda oo

laga bilaabo maalinta ad heshid warqada qoran ayaa ad qaybta ka codsan

kartaa inay dib u fiiriso baadhitaanka. Codsigu waa inu yahay mid qoraal ah.

Haddii codsigaa dib-u-fiirinta aanad ku samayn wakhtiga la ogol yahay,

kuuma suuroobayso inad ka doodid natiijada baadhitaanka, xaqna uma

yeelan doontid dhagaysi garsoor ama dib-u-fiirin u xaakin natiijada

baadhitaanka dib u fiiriyo.

Marka ay hesho codsi qoraal ah oo ku saabsan dib-u-fiirin, waxa ay qaybtu

dib u fiirin doonta, haddii ay haboon tahayna, ay bedeli doontaa natiijada

baadhitaanka. Shaqaalaha maamulka heerka gobolka baa iska leh xilka dib-u-

fiirinta. Marka la dhameeyo dib-u-fiirinta, waxa ay qaybtu si qoraal ah ku soo

ogeysiin doontaa go’aanka hay’ada. Ogeysiiska waxa laguugu soo hagaajin

doonaa cinwaankaagii ama adreeskaagi ugu dambeeyay ee la hayo iyadoo ah

warqad gacan-ka-saar ah.

Haddii, ka dib marka hay’adu samayso dib-u-fiirin, u wali warbixintu tahay

mid sal leh, waxa ad codsan kartaa dhagaysi garsoor si ad uga doodo natiijada

baadhitaanka. Codsiga dhagaysi garsoor waxa la xeraystaa ama la diiwan-

gashadaa soddon berri gudahood laga bilaabo marka la helo ogeysiiska ku

saabsan go’aanka ka soo baxay dib-u-fiirinta hay’ada. Haddii codsigaa

dhagaysi garsoor aanad ku samaysan gudaha wakhtiga la ogol yahay, kuuma

suuroobayso inad ka sii doodid natiijada baadhitaanka, xaqna uma yeelan

doontid in laguu sameeyo dib-u-fiirin hay’ad ama dib-u-fiirin garsoor ama

dib-u-fiirin xaakin oo ku saabsan natiijada baadhitaanka.

Waa Maxay Xuquuqda An Leeyahay Haddii Aanan Raali ka Ahayn Sida

Adeegyada Badbaadinta Ilmuhu (CPS) U Wado Arrintayda?

Adeegyada Badbaadinta Ilmaha (CPS) waxa saaran xil muhiim oo ah in la

sugo in dhamaan dadka hawlo ka soo galaan hay’ada loola dhaqmo si

cadaalad iyo ixtiraam leh. Sidaa daraadeed, waxa annu leenahay Hab iyo

Nidaam Cabasho Dadweyne iyo buug khaas ah oo sharaxaya habka loogu

talogalay in su’aalaha looga jawaabo si nidaam, cadaalad iyo wakhti sugan leh.

Su’aalaha ku saabsans habka arrintaada loo maamulay waxa soo jeedin kara

adiga, ilmahaaga, xubin qoyska ka tirsan, xirfadlle beesha ka mid ah, ama qof

kasta oo ka war-haya arrinta.

Haddii ad ka qabtid dacwad ama su’aal habka loo maamulay ama ay u

maamulayso Adeegyada Badbaadinta Ilmahu (CPS) arrinta, waa in ad marka

hore u sheegtid su’aashaada shaqaalaha bulshada ee ku qaabilsan. Haddii taasi

ay xalin weyso dhibaatada waxa ad si toos ah ula xidhiidhi kartaa madaxa

shaqaalaha. Haddii arrimaha uu xalin kari waayo madaxu, waxa ad la

xidhiidhi karta Maamulaha Aaga (Area Administrator) markaa ka dibna,

Mamulaha Heer Gobol (Regional Administrator). Waxa ad la xidhiidhi karti

Xafiiska Xidhiidhyada Dhisan (Office of Constituent Relations) lambar 1-

800-723-4831 halkaasoo ad ka heli kartid gargar sidii dhibaatada loo xalin

lahaa wakhti kasta.

Qof kasta waxa u suurogal ah inu dacwad geeyo Garsooraha Xafiiska Qoyska

iyo Caruurta (Office of the Family and Children’s Ombudsman), lambar 1-

800-571-7321, kaasoo ah hay’ad ka go’an DSHS awoodna u heysata inay

baadho wixii su’aalo ah ee ku saabsan falalka Maamulka Ilmaha (Children’s

Administration) ee u hor-keeno kari qof kasta oo degan Gobolka Washing-

ton. Garsooruhu (Ombudsman) waxa uu badanaa rabaa in marka hore la

isticmaalo habka dacwo xalinta ee xafiiska laga dacwoonayo ka hor inta aan

xafiiskiisa lala soo xidhiidhin.

Waa Maxay Geyn Guriga-kale (Out-of-home Placement)?

Inta badan caruurta loo soo sheego Adeegyada Badbaada Ilmaha (CPS)

lagama kaxeeyo guryahooda. Ilmaha waxa laga kaxeeya kaliya waalidkooda

marka ay lagama maarmaan tahay in laga badbaadiyo halis dhaw ama

xumayn socota ama dayicid.

Qof qaraabo ah oo haboon ayaa badanaa ah qofka la jecel yahay in ilmaha loo

geeyo. Haddii la waayo qof qaraabo ah oo haboon waxa ilmaha la geyn

doonaa hoy korin oo sharci leh (licensed foster home). Waalidka korintu

waxa ay siiyaan ilmaha daryeelka maalmeed waxana bishii la siiyaa

lacag celin ah si looga gargaaro daboolida kharashka xanaadada

ilmaha. Ilmaha iyo waalidka korinta waxa kormeera shaqaalaha

bulshada ee u xilsaaran in alaale inta ilmuha la hayo.

Ilmaha qaarkood waxa haysta dhibaatooyin culus kumana noolaan

karaan qoys dhexdii. Ilmahaasoo kale waxa la geyn doonaa guri

kooxeed ama xarun wax lagu daweeyo. Meelahaas oo kale ayaa leh

qalabka wax loogu qaban karo ilmo leh dhaqan surucyo culus ama

leh dhibaatooyin xagga caafimaadka maskaxda.

Waa Maxay “Magan” (Dependency)?

Marka ay jiraan arrimo culus, qaybta ama qof kastoo kale ayaa ka xerayn kara

dacwad maxkamada sheegaysa in ilmo:

• la iskaga tegay;

• la xumeeyay ama dayacay;

• aanuu lahayn waalid, masuul, ama haye awood u leh daryeelka ilmaha.

Maxkamadu waxa ay markaa qaban doonta dhagaysi si ay go’aan uga gaadho

haddii mid ka mid ah sababaha keena maganta u jiro. Maxkamadu waxa ay

go’aan ka gaadhi doontaa in ilmaha lagu hayo gurigiisa ama la geeyo guri

kale, iyo qofka laga rabo inu maamulo ilmaha wakhtiga ay maxkamadu

arrintiisa ku jirto. Amarkan ku-meel-gaadhsiis ah ee maxkamada waxa la

yidhaahdaa “magan” (dependency).

Dhagaysi dib-u-fiirinta maganta (dependency) waxa la qabtaa lixdii biloodba

mar si loo eego sida qorshaha maxkamada ee ah in la mideeyo qoyska u socdo

iyo in farogalinta maxkamada loo baahan inay sii socoto iyo in kale.

Waa Maxay Xuquuqdaydu Waalid Ahaan Marka Ilmahayga La Geeyo

Gurigo Kale Ama La Ogaado Inu Yahay Magan?

Waalidku waxa ay leeyihiin xuquuq dheerad ah haddii aanay maxkamadi

amar kale soo saarin.

Haddii ilmahaaga la galiyo hayn badbaadin ama la geeyo

meel kale, waxa ad xaq u leedahay in lagugu soo ogeysiiso

wakhti haboon iyo in laguu soo sheego sababta ilmaha loo

geeyay guri kale.

Haddii ilmahaaga la geeyo guri kale (waalid korin, guri

kooxeed, ama hay’ad), waxa ad xaq u leedahay inad soo booqatid ilmaha,

iyadoo maxkamadu amar kale bixisa mooyaane. Amarka maxkamada ayaa

caadi ahaan goyn doona inta jeer iyo meesha ay booqashado noqon doonto.

Waxa ad su’aal ka keeni kartaa go’aan kasta oo xad u yeelaya ama diidaya

xuquuqdaada booqasho.

Adeegyada Badbaadinta Ilmuhu (CPS) waxa ay ku dadaali doonaan intii

tamartooda ah inay kula socodsiiyaan horumarka ilmahaaga xagga

caafimaadkiisa, koritaankiisa, horumarkiisa waxbarashada, iyo dhaqankiisa. Si

taasi ay u dhacdo, waxa lagaa rabaa in ad la socodsiisid shaqaalaha Adeegyada

Badbaadinta Ilmaha (CPS) halka ad degan tahay.

Waxa ad xaq u leedahay inad ogaatid waxa lagaa rabo in lagaa helo si

ilmahaaga laguugu soo celiyo marka lagaa geeyo meel kale.

Waxa ad xaq u leedahay in lagu wargaliyo marka kasta oo laga fiirsanayo in

isbedel lagu sameeyo qorshaha arrin ku saamayn karta ama saamayn karta

ilmahaaga.

Waxa ad xaq u leedahay inad heshid gargaar iyo/ama la-talin ku

saabsan dhibaatooyinka u baahan in xal loo helo.

Waxa ad xaq u leedahay in lagu siiyo ogeysiis hormaris ah haddii

la qabanayo dhagaysiyo maxkamadeed, iyo in ad ka soo

qaybgashid, ee ku saabsan ilmahaaga ama saamaynaya

xuquuqdaada waalidnimo (kuma jirto haddii maxkamadu si

kedis ah wax u qabato).

Waxa ad xaq u leedahay inad codsatid dhagaysi maxkamad oo ah

daryeel guri (shelter care) marka aanad awoodin, sabab muhiim daraadeed,

inad ka soo qaybgashid dhagaysiga 72 saacood ah.

Waxa ad xaq u leedahay inad heshid go’aan ka soo baxa dhagaysi kasta oo ku

salaysan kaliya marag-kaca la soo hordhigo dhagaysiga leh xaakin ama run-

raadiye caadil ah.

Waxa ad xaq u leedahay inad heshid qareen ama looyar mar kasta oo dhagaysi

maxkameed ay socdaan. Haddii aanad awoodin qareen ama looyar,

shaqaalahaaga Adeegyada Badbaadinta Ilmaha ayaa ku siin doona war ku

saabsan sida ad u heli lahayd mid u ay ku siiyo maxkamadu.

Dhamaan dadka oo dhami waxa ay xaq u leeyihiin inay helaan adeegyo lagu

bixinayo afka ay doortaan iyo adeeg leh ixtiraam dhaqan.

Waa Maxay Xuquuqda Ilmahaygu?

Ilmahaagu waxa isna u leeyahay xuquuq. Waxana ka mid ah:

• Xaqa inu helo cunto, hoy, iyo dhar si baahidiisa loo daboolo.

• Xaqa inu helo badbaado iyo xoriyad u ka helo waxyeelo, dhibis, halis, dhaawac,

iyo dayicid.

• Xaqa amaan niyad.

• Xaqa helis daryeel caafimaad, oo ay ku jirto baadhista iyo daweynta

dhibaatooyinka jidhka, ilkaha, iyo niyada.

• Xaqa in la ilaaliyo xuquuqdiisa mar kasta oo ay jirto arrin maxkamadeed.

Waxa dhici karta in maxkamadu ay magawdo qof la yidhaahdo masuul “guard-

ian-ad-litem” oo gargaar ka geysta dhawrista xuquuqda ilmaha. Taasi waxa ay

dhacdaa haddii talaabo maxkamad nooc kasta ha ahaatee ay dhacdo.

Maxaa Aniga La Iga Filayaa?

Waxa ad leedahay waajibaadyo dhawr ah:

• Inad u keentid ilmahaaga dharka loo baahan yahay iyo alaabooyinka u gaarka

ah (bijaamaha, caruur-ciyaarsiisyada, iyo waxyaabo kale) si ad ilmahaaga u

gargaartid una noqdono mid niyad-dagan haddii la geeyo guri oo aan ahayn

gurigaaga.

• Inad soo booqatid ilmahaaga si joogto ah, wakhtiga iyo meeshuna waa halka

ad isla garataan adiga iyo shaqaalaha Adeegyada Badbaadinta Ilmaha (CPS).

Haddii ad ka fursan weydo inad ka maqnaatid booqasho, adiga ayaa iska leh

waajibaadka inad soo ogeysiiso shaqaalaha Adeegya Badbaadinta Ilmaha (CPS)

inta aan la gaadhin wakhtiga booqashada.

• Inad la shaqaysid shaqaalaha Adeegyada Badbaadinta Ilmaha (CPS) si qorshaha

loogu sameeyo aayaha ilmahaaga ay ku jirtona hawlaha lagaa rabo inad qabatid.

• Inad ka shaqaysid xalinta dhibaatooyinka keenay xumaynta ama dayicida.

Haddii shaqaalaha Adeegyada Badbaadinta Ilmaha (CPS) iyo/ama maxkamadu

kuu tilmaanto meel si ad lagaaga gargaaro dhibaato, waa inad raacdaa

tilmaantaa ama ad dhibaatooyinkaaga kala hadashid shaqaalaha bulshada.

• Inad la socodsiisid shaqaalaha bulshada wixii isbedel ku dhaca noloshaada,

sida adrees ama cinwaan cusub ama lambar tilifoon, isbedel xagga shaqada,

guur/furitaan ama isbedel kale oo laga yaabo inu saameeyo qorshaha ilmahaaga.

• Inad timaadid balanaha ad la leedahay Adeegyada Badbaadinta Ilmaha (CPS)

iyo xirfadadleyda kale ee gargaar geysanaya. Haddii aanad iman karin balan

ama ay tahay inad joojisid, u soo sheeg shaqaalaha Adeegyada Badbaadinta

Ilmaha ka hor inta aan la gaadhin.

• Inad keentid warka ilmahaaga, oo ay ku jirto warka daryeel caafimaad oo sii

horeeyay, warka waxbarashada, ama warkii kale ee saameyn kara qorshaha

ilmahaaga.

• Inad shaqaalaha Adeegyada Badbaadinta Ilmaha (CPS) kala hadashid daryeelka

iyo horumarka ilmahaaga.

• Inad wax ku dartid kharashka ka yimaada daryeelka ilmahaaga.

Sidee Baan Kula Soo Noqon Karaa Ilmahayga?

Adeegyada Badbaadinta Ilmuhu (CPS) waxay doonayaan in ilmahaaga lagu

hayo gurigaaga in alaala inta ilmuhu guriga nabad ku yahay. CPS waxa kaliya

ay talaabo qaadaa talaabo ilmaha lagu geynayo guri kale marka xaalada gurigu

noqdo mid halis weyn ku haysa ilmaha ama galisay ilmahaaga halis dhaw.

Codsiga magan (dependency), kaasoo ad ka heshay nuqul ama koobi, waxa

uu sharaxayaa xaaladaha keenay in shaqaalaha bulshadu ku fikiray ay

ilmahaaga ay ku hayaan halis. Haddii aanad fahmin waxa ku qoran, weydii

shaqaalahaaga iyo qareenkaaga ama looyarkaaga inu kuu sharaxo codsiga. Si

ilmahaaga laguugu soo celiyo, waa in xal loo helaa xaaladaha ku qoran

codsiga.

Habka ugu fiican ee taa lagu dhamayn karo waa sidan:

•   Joog maxkamada wakhti kasta oo u jiro dhagaysi ku saabsan

ilmahaaga. Haddii aanad iman dhagaysi, xaakinku waxa uu ka

soo qaadi karaa maqnaanshahaaga in aanad dan ka lahayn waxa

ku dhaca ilmahaaga.

• Raac amarka maxkamada. Amar kasta oo ay soo saarto

maxkamadu kuna saabsan ilmahaaga waxa ku jiri doona qorshe

kiis oo wata waxyaabo khaas ah oo adiga lagaa rabo. Haddii

maxkamadu kugu amartu inad tagtid fasalo xukumid cadho ama

ka daweyn walfid maandoore ama daroogo waa inad tagtid xiitaa

haddii ad u malaynaysid in aanad u baahnayn. Waxa laga yaaba

in ad la yaabtid waxyaabaha ad ka ogaan kartid naftaada fasalka

dhexdiisa ama meesha daweyntu ka socoto.

• Ka sii dhig guriga mid nabad ah oo ilmahaagu ku soo laabto.

Tani waxa dhici karta inay keento inad ka codsatid qof kale inu

ka baxo gurigaaga. Ama waxa dhici karta in lagaa rabo inad xal

u heshid dhibaatooyin ku haysta. Ama waxa dhici karta in lagaa

rabo inad hagaajisid xaalad-nololeedka gurigaaga. Maxkamadu

uma ogalaan doonto ilmahaaga inu guriga ku soo laabto ilaa

gurigu ilmaha  nabad u yahay.

Ma U Baahan Ahay Qareen Ama Looyar?

Waxa ad xor u tahay inad qabsatid qareen ama looyar wakhti

kasta haddii ad rabtid. Laakiin, ma heli kartid qareen ama looyar

maxkamadu bixisay ilaa la xareeyo ama diiwangaliyo codsi magan (depen-

dency petition).

Haddii codsi magan (dependency petition) la xereeyay, waxa ad u baahan

tahay qareen ama looyar, haddii aanad iska bixin kirina, maxkamada ayaa mid

ku siin doonta. Haddii ilmahaaga la galiyo hayn badbaado (protective cus-

tody) ogeysiiska qoran ee ad heli doontid ayaa kuu sheegi doona sidaa qareen

ama looyar ad ku heli lahayd. Haddii aanad fahmin ogeysiiskaa, la xidhiidh

shaqaalaha Adeegyada Badbaadinta Ilmaha (CPS) ama Maxkamada Ilmaha.

Qareenkaagu ama looyarkaagu waxa u maxkamada dhexdeeda ka ilaalinayaa

danaahaaga. Hubso inad la hadashid qareenkaaga ama looyarkaaga dhagaysi

kasta inta aanuu dhicin si u/ay fahmo/fahamto habka ugu wanaagsan ee u/ay

kuu difaaci kar/karto. Haddii adiga iyo waalidka kale ee ilmahaaga aanaydun

is qabin ama ad kala nooshihiin, waxa dhici karta in qareeno ama looyaro

kala duwan la idin siiyo.

Waxa dhici karta in ilmahaagu leeyahay qof masuul ka ah “guardian ad litem”

oo loo magacaabay inu ilaaliyo danihiisa. Waxa dhici karta in qofkaasi damco

inu kula hadlo. Haddii taasi dhacdo, qofkaasi waxa u fududaan doonta inu

matalo ilmahaaga haddii ad u sheegtid waxa ad ka taqaanid ilmahaaga.

Shaqaalahaaga Adeegyada Badbaadinta Ilmaha waxa isna matali doona qareen

ama looyar u bixiyay Xafiiska Xeer-ilaaliyaha Guud (Office of the Attorney

General).

Sidee Baan U Qorshaystaa Ayaaha Ilmahayga?

Lahaanshaha guri joogto ahi waa wax muhiim u ah ilmaha. Haddii ad ku soo

kortay guri waalid korin ama qaraaboba qaraabo kuu sii gudbisay markii ad

ilmaha ahayd, waa ad fahmi kartaa sida ay muhiim arrintani ugu tahay

ilmaha.

Adeegyada Badbaadinta ilmaha (CPS) waxa kale oo ay fahamsan tahay sida

deganaansho ama guri joogto ahi u ilmaha muhiim ugu yahay. Ka-kaxeynta

ilmaha laga kaxeeyo qoyskiisa badanaa waa wax ku-meel-gaadhsiis ah.

Ulajeedada Adeegyada Badbaadinta Ilmaha (CPS) waxa ay tahay in ilmaha

laga saaro haynta ku-meel-gaadhsiiska ah iyo in la hubiyo in ilmuhu u ku

haysto xaalad nabad ah gurigiisa.

Waxa ad gargaari kartaa ilmahaaga adiga oo la shaqaynaya Adeegyada

Badbaadinta Ilmaha (CPS) si ay u soo saaran una qoraan qorshe. Qorshahaasi

waa inu qorayaa dhibaatooyinka adiga iyo Adeegyada Badbaadinta Ilmuhu

(CPS) ad ka wada hadasheen. Qorshuhu waa inu sheegaa waxa loo baahan

yahay si wax looga qabto dhibaatooyinka, qofka hirgalin doona, iyo wakhtiga

ay taasi qaadanayso.

Waa Maxay “Joojinta Xuquuqda Waalidku?”

Joojinta xuquuqda waalidku waxa macnaheedu tahay waalidku

ma laha wax xuquuq ama waajibaad ah oo ku saabsan ilmaha.

Waalidku ma yeelan doono xaq sharci ah oo u ku arko ama ku

booqdo ilmaha, xaq u ilmaha ku hayo, xaq u go’aan kaga

gaadho aayaha ilmaha. Maxkamadu waxa ay awood u leedahay

inay buriso ama joojiso xuquuqda sharci ee waalidka ee ku

saabsan ilmahiisa.

Marmarka qaarkood, waxa dhici karta in waalidku si ikhtiyaar

ah u fasaxo in ilmaha reer kale la siiyo isagoo saxeexaya warqad

sharci oo la yidhaahdo “Ka-tanaasulid Xuquuq Waalid” (A

Relinquishment of Parental Rights). Saxeexida warqadani waa

arrin aad u culus oo tahay in  si miyir leh looga fikiro waana in

si buuxda lagala hadlo shaqaala bulshada ee Adeegyada

Badbaadinta Ilmaha (CPS) iyo qareen ama looyar.

Maxkamadu wax ay joojin/burin karta xuquuqda waalidka ogalaasho

la’aan marka:

• ay maxkamadu soo go’aamisay inu jiro xaalad magan (dependency);

• waxa ay maxkamadu soo amartay adeegyo lagu saxayo dhibaatooyink keenay

maganta se dhibaatooyinki wali waa ay jiraan;

• ilmahaagu waxa uu guriga ka sii maqnaa 12 bilood, mana aad samayn horumar

ogalaan kara in si nabad ah ilmaha guriga loogu soo celiyo wakhtiga dhaw;

• adeegyadii ay amartay maxkamadu waa la soo bandhigay lana bixiyay;

• aad looma filayo in xaaladuhu soo hagaagaan si ilmaha guriga loogu soo

celiyo; iyo



T U S A H A  W A A L I D K A E E  A D E E G YA D A  B A D B A A D I N TA  IL M A H A

P A G E  18

• sii jiritaanka xidhiidhka ka dhexeeya waalidka iyo ilmaha oo sii adkaynaya

helitaanka ilmaha loo heli haa guri joogto ah.

Marka kasta oo xuquuqda waalidka la joojiyay/buriyay, shaqaalaha DCFS

waxa u ka shaqayn doonaa sida ilmaha loo geyn lahaa guri joogto ah.

Maxaa Qof Kaligii Ah Samayn Karaa Haddii Uu Ka Dhaxeeyo Khilaaf

Isaga Iyo Shaqaalaha Bulshada Ee Adeegyada Badbaadinta Ilmaha

(CPS) Kuna Saabsan Go’aamada Arrinta?

Wada-hadal qalbi furan oo lala yeesho shaqaalaha CPS ayaa badanaa lagu

xalin karaa inta badan khilaafka. Laakiin, haddii khilaafka heerkaa lagu xalin

kari waayo, qofku waxa u bilaabi kara habka cabashada ee hore loogu soo

sharaxay buugan yar.

Haddii magan (dependency) ay meesha taalo, waa in labada waalid iyo

ilmuhu ay khilaafka u sheegaan qareenadooda ama looyaradooda. Shaqaalaha

CPS waxa kale oo u siin doonaa warkan qareenka ama looyarka qaybta.

Haddii wax xal ah ay ka soo bixi waayaan hababkaa, qofku waxa u la

xidhiidhi karaa:

■ Garsooraha Xafiiska Qoyska iyo Caruurta (Office of the Family and

Children’s Ombudsman) lambar 1-800-571-7321 ama Maamulka Ilmaha

Xafiiska Xidhiidhyada Dhisan (Children’s Administration Office of Con-

stituent Relations) lambar 1-800-723-4832 ama (360) 902-8061.

■ Haddii qofku rumaysan in dhibaatadu ay tahay mid ah waxyeelid xuquuqda

madaniga/dadka, hay’adaha kale baa la xidhiidhi karaa:

■ Xafiiska Xuquuqda Madaniga ah (Office for Civil Rights, United States

Department of Health and Human Services), lambar 1-800-362-1710;

Maqal-darane (TDD) (206) 615-2296.

■ Guddiga Xuquuqda Bini’aadanka ee Gobolka Washington (Washington

State Human Rights Commission); lambar 1-800-605-7324,  Seattle, 1-

800-233-3247, Olympia; 1-800-662-2755, Yakima.

■ Qaybta Fursada iyo Galitaanka loo Siman Yahay (Division of Access and

Equal Opportunity, Washington State Department of Social and Health

Services); lambar 1-800-521-8060, maqal-darane (TDD), 1-800-521-8061.

Dhamaan hababka, dhaqanka, iyo buugaagta DCFS waxay u furan yihiin

dadweynaha waxana lagu akhrisan karaa xafiiska kasta oo degmeda. Fadlan

marka hore soo wac xafiiska samaysano balan si buugaagta wakhtigaa socota

laguugu sii diyaariyo qof ka jawaaba su’aalahaagana uu u sii joogo.

Sharcigaa, oo la yidhaahdoXeerka la Naqtiimay ee Washington (Revised Code

of Washington (RCW)), waxa laga helaa karaa qaybta tilmaanta ee

laybareeriyada waaweyn, xafiis qareen ama looyar, ama marmarka qaarkod

guriga Maxkamada Degmeda. Qaybaha sharciga ee khuseeya CPS waxa laga

helaa Qaybaha 13.34, 26.44 iyo 74.13.

Dadka ay si toos ah u taabanayso baadhitaan ay samaynayso

CPS waxa ay warka laga qoray ay fiirin karaan iyagoo balan

samaysanaya ama codsi dhiganaya xafiiska degmeda ee DCFS.

Wararka qaarkood waa in laga sii tirtiraa waraaqaha ka hor

inta aanay fiirin dadka ay khusayso.

Dhaqanka Takooris-reebida

Waxa Maamulka Caruurta (Children’s Administration) u dhaqan ah inaan

qofna lagula kicin takooris, laga reebin ka-qayb-gal, ama loo diidin mid ka

mid ah faa’idooyinka barnaamijyadeeda iyo hawlaheeda, ama kuwa ay

wadaan qandaraaslaydeedu, kuna salaysan jinsi, midab, asal wadan, caqiido,

diin, lab iyo dhedig, xaalad guur, da’, naafo, ama isticmaalka ey gadh-wadeen

ah oo la tabobaray ama ey adeege ah oo uu wato qof leh naafo. Ku-talogal

caqli-gal ah oo loo sameeyo dadka naafada ah, oo ay ka mid tahay turjubaan

iyo alaabooyin qalab loogu talogalay, ayaa la bixin doona marka la codsado.

■ Dadka aaminsan in Maamulka Ilmuhu (Children’s Administration) ku

sameeyay takooris waa inay ka xareeyaan dacwad ama cabasho mid ka mid

hay’adahan:

■ Xafiiska Xuquuqda Madaniga ah (Office for Civil Rights, United States

Department of Health and Human Services), lambar 1-800-362-1710;

maqal-darane (TDD) (206) 615-2296.

■ Guddiga Xuquuqda Bini’aadanka ee Gobolka Washington (Washington

State Human Rights Commission); lambar 1-800-605-7324, Seattle, 1-800-

233-3247, Olympia; 1-800-662-2755, Yakima.

■ Qaybta Fursada iyo Galitaanka loo Siman Yahay (Division of Access and

Equal Opportunity, Washington State Department of Social and Health

Services); lambar 1-800-521-8060, maqal-darane (TDD), 1-800-521-8061.

